
ௐ நம:ஸர்வஜ்ஞாய ।
நமே ஶ்ரீக⁴ந த்வாம் ஸதா³பா⁴வப⁴க்தோ ப⁴வாம்போ⁴தி⁴ஸேதும் லஸந்மோக்ஷஹேதும்
।
த்ரிதா⁴தும் விதா⁴தும் ஸுரக்ஷாம் விரக்ஷாம் ஸுத³க்ஷம் ஸுகக்ஷாம் ஸுஜாதம்
ஸுதா³ந்தம் ॥ 1

நமே தா³நஶீலக்ஷமாத்⁴யாநவீர்யம் மஹஜ்ஜ்ஞாநபாரங்க³தம் ஸௌக³தத்வம் ।
சதுர்ப்³ரஹ்மவைஹாரலோகோத்³த⁴ரந்தம் சது:ஸத்யத⁴ர்மோபதே³ஶம் ஸுவேஶம் ॥
2॥
நமே போ³தி⁴ராஜம் ஸுக³ம்யே விராஜம்ஸுரம்யே வநே தே³வராஜாதி³க³ம்யம் ।
சதுர்தா²ஸநஸ்த²ம்ஹிதார்த²ம் தி³ஶந்தம் க்ரு’தாநேகஸுஸ்த²ம் ஜக³த்³ரக்ஷணஸ்த²ம்
॥ 3॥
சதுர்மாரலோகம் மஹத்³வீர்யவந்தம் ஜயந்தம் ஹஸந்தம் த்ரிஜாலம் ச காலம் ।
க்ஷமாநத்³த⁴தே³ஹம் நமே முக்தகே³ஹம் த்ரிலோக்யைகநாத²ம் ததா² ஶாக்யநாத²ம்
॥ 4॥
நமே மாரஸைந்யம் ஜிதம் யேந ஸர்வம் நிரஸ்த்ரேண ஸாஹாய்யமுக்தேந நூநம் ।
க்ஷமாவர்ம மைத்ரீத⁴நுர்தா⁴ரிணா ச ஜக³த்பாலிதும் போ³தி⁴வ்ரு’க்ஷஸ்தி²தேந ॥ 5॥
நமே ஶீதவ்யஞ்ஜைர்லஸத்³தே³ஹகே³ஹம் ஜநே ஸ்நேஹவந்தம் வநே கே³ஹவந்தம் ।
யுதம் த்³வாதி⁴கைஸ்த்ரிம்ஶகைர்லக்ஷணாக்²யைர்மஹாது³ர்லப⁴ம் த்ரைப⁴வே
லோகபூஜ்யம் ॥ 6॥
நமே த⁴ர்மமேகா⁴ஸ்தி²தம் ஸுப்ரதிஷ்ட²ம் கலௌ நாத²ஹீநே ப⁴வேயம் ஸநாத:² ।
ததா² பாலிதும்ஸ்வாம் ப்ரதிஜ்ஞாம் சகார ஜநிம் ஶாக்யவம்ஶே மஹீபாவதம்ஸே॥ 7॥
நமே பா⁴க்³யதோ லப்⁴யதே த³ர்ஶநம் தே ததா² பா⁴க்³யபா⁴ஜோ ஸ்வயமேதி பு³த்³தி: ⁴ ।
ஸ்தி²தோ த⁴ர்மமேகே⁴ கத²ம் த³ர்ஶநம் ஸ்யாத்³விஹீநா ந தத்ராபி⁴க³ந்தும் ப்ரஶக்தா:
॥ 8॥

1



ஶாக்யஸிம்ஹஸ்தோத்ரம் 7

இதா³நீம் ப⁴வத்பாத³பத்³மோத்தி²தேந ரஜ:புஞ்ஜகேந த்ரிலோகம் பவித்ரம் ।
ததா²ஸ்மாச்சி²ராம்ஸி பவித்ராணி ஸத்யம் சரிஷ்யாமி போ³தி⁴ம் ப⁴வச்சா²ஸநேந ॥
9॥
பு⁴ஜங்க³ப்ரயாதம் க்ரு’தம் மாத⁴வேந படே²த்³ யோ ஜிநஸ்யாக்³ரதஸ்தோ²ஹி நித்யம்
।
ஸதா³ மங்க³ளம் தஸ்ய கே³ஹே ஸுதே³ஹே ப்ரஸந்நாஶ்ச ரக்ஷாம் கரிஷ்யந்தி
பு³த்³தா: ⁴ ॥ 10॥
த்ரிஜாலம் ச சி²த்வா ஸுகா²நி ப்ரபு⁴க்த்வா ததா² தா³நஶீலாதி³பாரங்க³தாஶ்ச ।
மஹாபோ³தி⁴லப்³தா⁴ ஜக³த்பாலக்ஷோத³ம் க³மிஷ்யந்தி சாந்தேஸுகா²வத்யுபாக்²யாம்
॥ 11॥
இதி ஶ்ரீஶாக்யஸிம்ஹஸ்ய விஷ்ணுக்ரு’தம் பு⁴ஜங்க³ப்ரயாதஸ்தோத்ரம் ஸம்பூர்ணம் ॥

Shakyasimha Stotram

pdf was typeset on March 8, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

